
INTRODUCZIUN.

e Ll

En nossa davosa prefaziun havein nus empermess
in per lavurs sur della jarra della Surselva encunter
ils Franzos sco memoria centenara.

Il pertratgiament exprimius de nus leu ha enflan ina
pli ventireivla e grondiusa realisaziun, che quei che nus
spitgiaven, e nus havein uniu las publicaziuns prepa-
radas de mnossa vart cun il classic drama dil reveren-
dissim P. Decan Mawrus Carnot tier la Memoria cente-
nara comparida sco agien volumen.

Mo igl auctur ded Armas e Larmas ha lubiu a nus
da publica siu drama en la tiarza annada digl «Ischi».
Il drama ei translataus en romontsch de Sgn. President
G. G. Condrau, Dr. A. Condrau e scolast real 4. Cagienard.

Cun plischer savein nus notificar, ch’il proxim «Ischi»
porti in abuldont et interessant diember de lavurs ori-
ginalas sur 1’ historia, litteratura et la veta populara,
ina commuentonta historia e pliras recensiuns sut il
tetel: Bibliotheca romontscha.

Dr. C. Decurtins.

